
COVID-19Nagaland:Nisung 2 dak putet: 3taneptstiangu

Kohima, February 10 (TYO):
Bodbarnii Nagaland nung nisung
2 dak COVID-19 aliba putet aser
tena zlingsema nisung ajak agi
12,168 kiimogo. Maneni, nisung 3
taneptsii nguogo aser tang parnok
87 anepaludar.

"Tanu Kohima nung nisung 2
dak COVID-19 aliba putet. Kilen,
Dimapur nung nisung 3 taneptsi
angu" ta Health & FamilyWelfare
Director, Dr Denis Hangsing-i ashi.

Tang tashi nung nisung 11,843
taneptsu nguogo aser COVID-19
puteta alir nisung 88 sliogo.
Ajistaka, tasurtem rongnung
nisung 10 bo tanga timtem ajanga
asl. Kilen, nisung 150 tashi tanga
state temi o0go, ta paisa
metetdaktsu.

Nagaland nung COVID-19
nungi taneptsu angubaji 97.32 lir,
ta paisa shisem.

District balala nung COVID-19
putetba: Dimapur (6,475), Kohima
(3,853), Mon (605), Peren (507),
Tuensang (248), Mokokchung
(192), Zunheboto (142), Phek (47),
Kiphire (41), Wokha (39) aser

Longleng (19).

Nisung 12,168 nungi Traced
Contacts 5,051, armed forces
personnel 4,674, tanga state tem
nungi arur 1,870 aser Frontline
Workers 573 lir, ta Dr Hangsing-isa
ashi.

District balala nung tang
anepalurtem: Kohima (67), Dimapur
(18) aser Peren (2).

Tang anepalurtem rongnung
nisung 2 dak shirangba yimya
terara lir saka 85 dakbo shirangba
yimya kecha mali.

Taneptsu angurtem: Dimapur
(6,323), Kohima (3,722), Mon (594),
Peren (504), Tuensang (246),
Mokokchung (183), Zunheboto
(139), Phek (47), Kiphire (40),
Wokha (35) aser Longleng (10).

"Nagaland nung COVID-19
alitsi akok ta temolung melemi
bilemba sample 1,27,320
tendangogo. RT-PCR ajanga
sample 74,151, TrueNat ajanga
sample 37,204 aser Rapid Antigen
Test ajanga sample 15,961
tendang"” ta Dr Hangsing-isa
metetdaktsu.

Kohima DC-i petrol pump dang tuyur

Dimapur, February 10 (TYO):
Kohima Deputy Commissioner,
Gregory Thejawelie NCS-i Petrol
Pump ketdangslrtem dang gari dak
alaka gallons, jerry cans amala

nung petrol aser diesel
meinoktsutsi tetuyuba
agutstogo.

Kohima district nung totzi
metokmeperi madokdaktsutsi
atema Deputy Commissioner-i iba
tetuyuba agditsu.

Kohima Deputy Comimissioner
indang office nung temelaba shidi
melii shinga nem totz( talila
magutsiitsila ta paisa shisem.

Naga Cemetery tejenba nung mang meremdaktsiitsi

Naga cemetery, Zani Village, Dimapur.

Dimapur, February 10 (TYO):
February 15, 2021 nungi Naga
cemetery, Lake View, Khermahal
Colony nung mang
meremdaktsitsi ta Naga Council
Dimapur (NCD)-i metetdaktstiogo.

Iba anogo nungi Zani
yimtsiing nung leper tasenba nung
dang mang aremtst, ta parnokisa
ashi.

"January 27, 2021 nu lokti
senden amendang public atema
Naga cemetery tasenba
lapoktsitsii lemtetogo. Anungji,
public-i iba tetuyuba sulen
anidaktst mepishir," ta NCD vice
president (admn) Etsungmomo

Kikon-i sangdong ka nung ashi.

Leper tasenba ano
meyangluziikba agi taoba mapang
COVID agi shiranga astirtem dang
remdakja liasl, saka tang mapa ajak
renemogo anungji tasur ajak leper
tasenba nung dang aremtsi, ta
paisa metetdaktsu.

NCD-isa public dang leper
tasenba nung mang kasa aremtsu
aser leper kasa yanglutsu lateta
aliba sllen anidaktsii mepishia
shiogo.

Zani yimtsiing nung Naga
Cemetery tasenba ya July 1, 2020
ni Agriculture & Cooperation, G
Kaito Aye-i lapoktsu.

MLA ajaki Foothills Road atema yariteptst mepishir

February 10, 2021 nil NFHRCC, EE PWD(R&B)-i anir bangdak Department, contractor, Kin Hohotem aser
CSOs-i Governor's camp, Liphanyan nung Doyang apu yangluba tesem semdangdang agiba noks angur.

Dimapur, February 10 (TYO):
Foothills Road yangluba nung
MLA ajak dang tangatetba tajung
nung vyariteptsi mepishitsi ta
Bodbarn( Nagaland Foothills Road
Co-ordination Committee
(NFHRCC)-i metetdaktstiogo.

February 10, 2021 nii NFHRCC,
EE PWD(R&B)-i anir bangdak
Department, contractor, Kin
Hohotem aser CSOs-i Governor's
camp, Liphanyan nung Doyang
apu yangluba tesem semdanga
osang agitepogo.

Tanl Doyang apu yangluba
tesem semdangba stilen senden ka
amendang February 5, 2021 ni
Hotel Japfu nung senden
amendang 2021 kiim tstingdasa iba

lenmang yangluziktsi ta asiiba
bangziing akangshia liasu.

Iba lenmang ya 2021 kiimsa
tembangtsi anungji sendaka alir
ajaki tangatetba tajung nung
yariteptsi  aser  otsusuts
mapatong takok ngudaktsutsi
atema tanU senden nung
adenertemi nenshia metetdaktsu.

Departmental technical report
ajanga mapa 70.66% tembangogo
ta ashiba osang tanii senden nung
adenertemi agizik.

Tesliiba mapang lemtetba aliba
ama Foothills Road maparen inyakba
osang kin hoho zingsemtemi
bangdakpur dang metetdaktstitsi
aser jangjatsutst ta tani senden
nungsa bangziingtepa ayu.

Senden nungsa NFHRCC-i apu
yanglutsli atema teinyaktsutem
inyaktsi aser sorkar den
Chargeable Head jangjatst lemtet.

Tesiiiba mapang lemteta aliba
ama mapa inyakba aser tembangba
asadangba siilen ang contractor
nem bill agutsttsii aser apu
yangluba maparen atema apu
nungi kilometer 1 telongtet tsiingda
aliba Stone boulders/Chips
bendentsi aser iba mapa
ketdangsutsii atema Lotha Hoho
nem lemzuktsitsu telemtetba agi.

Tanu New Koro Village nungi
Village Council-i tesenteper ajak
nem chiyungtsii agitsiuba atema
Doyang apu semdanger ajaki
pelaba metetdaktsi.

ChakhromaPublic Organisation-i1NH29 lapoktsii akhanger

Dimapur, February 10 (TYO):
Chathe Bridge (Patkai Junction) aser
Khuokhidolong tsiingda lenmang
shibangba magiziker. Anungji
district administration-i tekaratiba
nung iba lenmang lapoktsila ta
Chakhroma Public Organisation
(CPO)-i tani metetdaktstiogo.
"Mapang shia CPO-i NHIDCL
dang iba tesem nung contractor temi
mapa inyakba timi reprangtsl atema
shiyonga arur, saka parnoki stioki ia
magiziker. NHIDCL-i mapang shia iba
tesem nung anentsiih aludakba ya
alimalendong masti anungji tanga dak
tai tongloktsitsti niingdak madoker.

Parnoki ibatesem kanga junga meteta
mapa inyaktst agizik anungji
engineer takotet aser tajungtem shima
mapa inyakdaktsutsula" ta CPO-i
sangdong ka nung ashi.
"Contractor ket nung machine
tajung alitstla aser
senzusenbongertem lendong nungi
jenbua ayutsila. Alima lendong ka
mesira, parnoki mapa shitak
meinyak ser lenmang shibanga
ayutsi temeten kecha mali.
Contractor temi senziisenbonger
nem timtem agusira,
ketdangsirtemi parnok kiimzika
meyui, ozlingi melaba ama parnok

dak tapet mapa inyaktsila" ta CPO-
isa metetdaktsiiogo.

"February 2, 2021 nungi
lenmang shibang aser iba ajanga
New Chimoukedima nungi
Piphema/Tsiepama sensotem
timtem aika ajurur. Class 10, 11 aser
12 tatidang agutstpur kaketshirtemi
Chimoukedima nung class-i
mouteter. CHC Medziphema hung
operation mesiiteter kechiyong
Dimapur nungi doctor tem maruteter
aser kanga mejungi shirangertem
Dimapur-i anir mouteter. Kiilen, tang
niingdakba ajak nung jenjang
kanga tur ayoker" ta parnokisa ashi.

Kma nung nisung 1795 nem Covid vaccine agutstiogo

Dimapur, February 10 (TYO):
Kohima district kibok session
site balala nung Health Care
Workers (HCWSs) 1278 aser
Frontline Workers (FLWSs) 517
nem vaccine agltsiogo.
February 20, 2021 tashi
HCWs nem vaccine agltsutsi

aser iba stlen anogo 5 ni
metongjemba mapatem inyaktsd.
Kdlen, March 6, 2021 tashi FLWs
nem vaccine mezingbuba dose
agutsatsu, ta District
Immunization Officer, Kohima Dr.
Rupert Peseyie-i ashi.

February 10, 2021 ni IGAR

HQ, 14 AR Tsiesema aser BN
CRPF Sechu nungi FLWs 305
nem vaccine agltsiogo.
February 21, 2021 ni IGAR
(N), 78 BN CRPF aser 14th AR
Tsiesema session site tem nung
maneni nisung noklangkaka nem
vaccine agltsutsu sentong lir.

COVID19 anema raratsi atema Northeast nem sen peria agltsiiogo

New Delhi, February 10
(Agencies): Northeastern region
nung COVID19 anema raratsii atema
sen peria agutstiogo ta Bodbarni
Union DoNER minister Dr. Jitendra
Singh-i Lok Sabha nung
metetdaktsu.

2019-20 tsiingda Union health
ministry-i Northeast state tem nem
Rs.111.34 crore agUts(, ta pai ashi.

COVID19wara aziioktst atema
National Health Mission kiibok
Assam nem Rs.72.53 crore agutst,
ta Dr Jitendra-i ashi.

Maneni, financial year 2020-21
mapang Northeast state tem nem

Rs.265.96 crore agutsi aser iba
nung Assam nem Rs.180.04 crore
agutsu. India COVID19 Emergency
Response and Health System
Preparedness Package kiibok senji
aguts, ta paisa metetdaktsu.

Ano, DoNER ministry-i North
East Special Infrastructure
Development Scheme (NESIDS)
ktibok Arunachal Pradesh, Assam,
Meghalaya, Mizoram aser Nagaland
nung COVID19 wara aziiokts(i atema
Rs.193.32 crore agltsi. Iba ya
health infrastructure tashi
itdaktslitsii atema agutsu. lba
stilena ministry-isa northeast state

tem nem Rs.77.33 crore ag(itsiisem,
ta DONER minister-isa ashi.

2020-21 tstingda North Eastern
Council (NEC)-ia Northeast state 8
nem COVID19 wara anemainyakts(
atema Rs.25.29 crore aguitsu.

NEC-isa NER nung tangalen
nungi meyipa arurtem yaritsti atema
Rs.24.96 crore aglitsu, ta Dr Jitendra-
isa metetdaktsi.

Northeast state balala nung
COVID19 wara anema health
infrastructure akangshiba mapa
inyakdar aser DONER ministry-i sen
agtstibaindang utilization certificates
anomangu lir, ta paisa shisem.

Assam Rifles temi NSCN-Khango telok indang camp raksatsii

Dimapur, TsiUklai/February
10 (TYO): Assam Rifles temi
February 9, 2021 nu Police
nungi teshimtet nibutem den
operation ka agidang general
area Hosephu nung jenokdak
tesem ka nguteta liasu.

Osang tejangja kar nung
ajemdaker Assam Rifles den

police nungi teshimtet niibutemi
operation agiba mapang
Zungeboto district indang
Aghunato Sub-Division kiibok
general area Hosephu tesem
nung yimtsingtem nungi pilar
NSCN-Khango faction ajanga
oziing alema training camp
atema kanga junga miimbanga

yangluba ngutet.

Yangji khen atema tang
teyangludak ki-o-jen tem ya mi
agi rongdoktsi aser iba tesem
nungi ngutetba uniform, jang-o-
tzl, ali ongken atoba oset,
generator, pup tents aser danga
osettem Aghunato Police
Station nem agutsliogo.

Directorate of Health & Family Welfare ajanga metetdaktstr

Dimapur, TsiUklai/February
10 (TYOQ): State Government
indang aser Central
Government  staff tem
Nagaland nung inyaker
Gazetted Officers (Class-1 and
I1) jangjatettsi  atema
Directorate of Health & Family
Welfare ajanga tslinglanglen
aguja liba Officers tem agi State
Medical Board ka tentetogo, ta
Directorate of Health & Family
Welfare ajanga sangdong ka
nung metetdakts.
1. Principal
Chairman
2. Managing Director NHAK-
Member Secretary
3. Medical Specialist NHAK-
Member
4. Eye Specialist NHAK-

Director-

Member
5. Surgical Specialist NHAK-
Member
6. M&G Specialist NHAK-
Member
(Officer tetsir candidate ka
sura)
7. ENT Specialist NHAK-
Member
Medical Board ya Managing
director, Naga Hospital
Authority Kohima indang
Office Chamber nung
tsinglanglen sayua aliba
anogotem nung amentsi:
1. 2nd February 2021 (1st

Board) 10:00 AM
(Mongulbar)

2. 4th May 2021 (2nd
Board) 10:00 AM

(Mongulbar)

3. 3rd August 2021
Board)
(Mongulbar)

4. 2nd November 2021 (4th

(3rd
10:00 AM

Board) 10:00 AM
(Mongulbar)
Temalen shia aliba

anogotem atongtsi anogo tenet
lia Managing Director, Naga
Hospital Authority dangi Board
matsingdangi arutst jangraba
Candidates tenlng aser
particular tem yoktsi asoshi
Heads of the Departments
ajunga dang mepishia
metetdaktsiiogo.

Managing Director, Naga
Hospital Authority Kohima nem
jelia osang magutsui Board den
indang indanga ajurutsu aruba
candidate tem magiziktsu.

Deputy Commissioner, Noklak ajanga Content Creator ntibu bushir

Dimapur, TsiUklai/February
10 (TYO): District indang
social media ketdangsutsi
atema Deputy Commissioner,
Noklak ajanga Content Creator
ama inyaktsli atema Youth
\olunteers bushir.

Mapa ya online yimya nung
social media amshitsu aser
ketdangsitst aser District
potentials aser danga tejangratsii
aketba mapatem tali tesademba
nung prokshitsii atema alitsu.

Iba dak sendakba nung
Mass Communication, Social

Media, designing aser
photography wadang nung
inyakdanga alirtemi pei indang
resume ya
dcnoklak@gmail.com mesira
WhatsApp number 8837213359
ajanga February 26, 2021
tashinung yoktsu akok, ta
sangdong ka ajanga ashi.
[7:15 PM, 2/10/2021]
Jungshi Tyy: Tanu State Task
Force pur COVID-19 mozu
atema senden aments
Dimapur, Tsuklai/February
10 (TYO): Principal Secretary,

Health & Family Welfare,
Amardeep Singh Bhatia, IAS
ajanga sangdong ka nung ashiba
agi, February 11, 2021
nikongdang 2:00 ako nungi
tenziika IDSP Conference Hall,
Directorate of Health & Family
Welfare nung State Task Force
senden ka COVID-19 vaccine
atema amentsu.

Iba dak sendakba nung State
Task Force zingsem ajak
senden nung medema arua
adentsi metetdaktsir, ta
sangdong ajangasa ashi.

Kohima nung District Level Task Force sendenamen

Dimapur, TsiUklai/February
10 (TYO): District Level
Centre for Women- Mabhila
Shakti Kendra, Kohima pur
quarterly district level task force
senden ya Deputy
Commissioner, Kohima indang
Office Chamber nung February
9, 2021 nG mena liasl, koba
Deputy Commissioner, Kohima,
Gregory Thejawelie Sote
lenisiba  kibok  amen.
Thejawelie Sote ya district level
task force, DLCW-MSK nung
mendenpuba lir.

Iba senden nung Abeinuo

Jasmine Ashao ya MSK aser
BBBP scheme atema nodal
officer shim aser team dang
asangsang nung mapa
inyaktettsiisa action plan
yangluts( ajungshia lias.
Supervisor, NWWSB, R.
Juliana Medom ajanga scheme
inyakyim ajunga indang
metetdaktsi aser ano scheme

indang budget jenjanga
metetdaktsu.
Neipechau Mepfhuo,

Women Welfare Officer, MSK
ajanga senden nung DLCW,
Kohima indang inyakyim

metetdaktsti, Kesoneinuo
Kense, District Coordinator,
MSK ajanga district action plan
aser Vikeduozo Sorhie, District
Coordinator, MSK ajanga
DLCW-MSK, Kohima-i
pandemic mapang mapa balala
inyakba indang osang agija
liasu.

Iba senden nung ADC
(Kohima), SDO (C), EAC
(Kohima) aser ano State
Resource Centre for Women,
Social Welfare Department aser
Department of Labour nungi
teshimtet niibutem dena liasu.

Transport Department ajangametetdaktsr

Dimapur, TsiUklai/February
10 (TYO): Ministry of Road
Transport and Highways,
Government of India ajanga
taoba mapang metetdaktsiiba
aser Transport Department
indang sangdong nung Fitness,

Permit (all types), Driving

License, Registration Certificate

amala 01.02.2020 tashinung

expire sur alir mesira

31.03.2021 nung expire asltsi

alirtemya 31.03.2021 tashi valid

ama amshitsi akok, ta
metetdaktsiiogo.

MoRTH, Government of
India ajanga 27.12.2020 anogo
metetdaktsiiba ama
tstinglanglen agija aliba
documents tem indang validity
ya 31.03.2021 tashi
atsinglangtsi akok:

1. Fitness Certificate: Motor
vehicle ajak indang Fitness
Certificate kobasa
01.02.2020 nungi expire str
mesura 31.03.2021
tashinung expire asutsu
alirtem document ya
31.03.2021 tashi valid ama
amshitsu.

2. Registration Certificate of
Non-Transport vehicle:
Non- Transport vehicles
indang Registration
Certificate koba
01.02.2020 nungi expire str
mesura 31.03.2021
tashinung expire asutsi ali,
item documents vya
31.03.2021 tashi validity ali
ama zlngshits.

3. Driving License: Driving
license kobasa 01.02.2020
nungi expire str ali mesura
31.03.2021 tashinung
expire asutsu ali, item
documents ya 31.03.2021
tashi valid ama ziingshitsu.

4. Learner's License: Learner's
License kobasa 01.02.2020
nungi expire str ali mesura
31.03.2021 tashinung
expire asutsu ali, item
documents ya 31.03.2021
tashi valid ama zlingshitsu
kechiaser Driving License
test ya 18.03.2020 nungi
thia lir.

5. Goods carriage, Contract
Carriage, Private Service
aser Educational Institution
Bus Permit: Goods
Carriage, Contract

Carriage, Private Service
vehicle aser Educational
Institution Bus Permit
kobasa 01.02.2020 nungi
expire sir ali mesira
31.03.2021 tashinung
expire asutso ali, item
documents ya 31.03.2021
tashi valid ama ztingshits.
CMV Rules, 1989 kiubok
goods carriage aser tourist
vehicle atema validity of
authorization aglija aliba ya
matsilangtsir, kechiaser
item vya kim shia
composite tax agutsiba
den sendaktepa lir.

6. Stage Carriage Permanent
Permits: Stage Carriage
Permanent Permits ajak
aser Reciproc
Reciprocating ajanga
agltsta permit tem. STA,
Nagaland ajanga States
Countersigned sur aliba
interstate routes tem koba
01.02.2020 nungi expire str
ali mesiira 31.03.2021 nung

expire asuts aliba
documents tem valid ama
amshitsu.

7. Reservation of fancy
numbers: Fancy
registration atema
reservation asoshi

01.02.2020 silen fee
agUtsir lira mestra osang
agUtsur lira item applicant
ajanga osang agiteptsu
akok.

8. Payment of compensation
from Solatium Fund:
Solatium fund nungi
compensation  atema
application magutsi aliba
limitations kobasa
22.03.2020 nung mesira
iba siilen expire asutsi ali
mestra 31.03.2021 nung
expire asutso ali, item
document ya 31.03.2021
tashi valid ama ztingshits.

9. Iba relaxation period nung

late fee/fine kecha

memishitsu.

Item nung

atstilangtstiba mali:

Insurance Company temi

agutsiba Insurance

Certificate indang validity

aser kobasa iba office

kuboki maiter.

Temporary Permit indang

validity.

10. anogo

11.

12.

Assam Rifles temi NNC GDRN (NA) ziingsem ka apu

Dimapur, TsiUklai/February
10 (TYO): Assam Rifles temi
Police den lungjemer February

8, 2021 ni general area Signal
Angami, Dimapur nung
operation ka agiba mapang
NNC GDRN (NA) zlingsem ka
pua liasu.

Osang tejangja  kar
angazikba nung ajemdaker
Assam Rifles aser police temi
operation agiba mapang NNC
GDRN (NA) zingsem ka ya
apu aser pa ket nungi point
32mm postol ka den magazine
aser injang pongu nguteta liasu.

Pua alisang den pa ket nungi
ngutetba hadir ya maneni
aslingdangyatsi atema Sub
Urban Police Station, Dimapur
nem aguitstiogo, ta sangdong ka
ajanga ashi.

Conrad Sangma-i Union minister Gadkari den ajurutep

Meghalaya chief minister Conrad Sangma-i Bodbarni New Delhi nung Union road transport
and highways minister, Nitin Gadkari den ajurutepba noksa nung angur.

Guwahati, February 10
(Agencies): Meghalaya chief
minister Conrad Sangma-i
Bodbarni New Delhi nung
Union road transport and
highways minister, Nitin Gadkari
den ajurutep.

Conrad Sangma ya tang
New Delhi nung oa amonger
aser pai Union minister dang
Meghalaya nung gari lenmang
yangluba maparen indang osang
metetdaktsu.

Conrad-isa Centre dang

nungi Meghalaya nun meta
talang pilar aliba tesemtem nung
gari lenmang yanglutsii atema
teyari meshi.

"Union  Minister  for
MORTH Nitin Gadkari den
ajuruteptsti maongka angu aser
pa dang state nung gari lenmang
balala yangluba osang lemsatep.
Ministry dang nungi Meghalaya
nung gari lenmangtem yanglutsii
atema teyari meshiogo" ta
Conrad Sangma-i metetdaktsd.

Meghalaya sorkari Restart

Meghalaya Mission kilbok state
nung transport renloktsu atema
temolung agutsur.

Restart Meghalaya Mission
ya yakim August ita tenzik
aser iba ya state indang
rongsenkettsling asentenshitsu
atema tenzikba liasu.

State sorkari iba mission
kibok gari lenmang 13
yanglutst atema Rs. 850 crores
lemzuktst. Lenmang 13 indang
tasazlkji kilometer 350 shi lir.

Union Cabinet-i Brahmaputra Valley Fertilizers
Corporation Limited nemRs 100 crore agutsutst agizik

Guwahati, February 10

(Agencies): Bodbarn
Cabinet Committee on
Economic Affairs-i

Brahmaputra Valley Fertilizers
Corporation Limited
(BVFCL) nem Rs 100 crore
grant-in-aid agltsutsa
molunga agizlkogo.

Prime Minister Narendra
Modi menden ser amenba
Cabinet senden nung centre

sorkar kibok department of

fertilizers-i benokba molunga
agizuk.
BVFCL Namrup vya

Companies Act kiibok Public
Sector Undertaking (PSU) ka

lir aser department of
fertilizers ajanga ketdangsia
repranger.

Iba company yagi vintage
plants 2- Namrup-Il aser
Namrup-Ill lapoka lir. Iba ya

Namrup indang BVFCL
kimung nung lir.
Centre-i BVFCL nem

Rs.100 crore grant-in-aid
agutsutsi molunga agiziikogo.
BVFCL-i iba tesem nung
rongsenkettsiing tsatsd
tongtipang shilem tulu agir.

Iba grant-in-aid ajanga
India sorkar indang Atma
Nirbhar Bharat campaign tashi
itdaktsutsu.

Mizoram nung contractor tamajungtem ztingdokts(

Aizawl, February 10
(Agencies): Mizoram nung
mapa lateta aliba meinyakba

contractor tenlingtem
zuingdoktsi ta ketdangsir kati
metetdaktsiiogo.

Hombarnu Central Young
Mizo Association indang
central committee
ziingsemtemi chief minister
Zoramthanga den ajurutepa
state nung tang teyangludak
gari lenmangtem indang
osangtem metetpelatepa lias.

Pradhan Mantri Gram
Sadak Yojana (PMGSY)
kiibok yangluba gari lenmang
aika junga meyanglur

kechiyong mapatem sub-
contractors nem lemzika
inyakdaktsir ta iba senden
nung jembitep.

Tebilemtst khuret mabenba
aser lateta aliba ama mapa
meinyakba contractor tem
tenling agientst aser parnok
Mizoram nung mapa kecha
meinyakdaktsitsi ta CYMA
aser Chief Minister senden
nung telemtetba agi.

Tawa tu CYMA-i state
sorkar den kulemi yaritepa
aotsu atema memorandum of
understanding (MoU) ka sign
sttepogo. Tang CYMA-i state
nung gari lenmang yangluba

maparen repranga aoer.

Tawa tu CYMA-i PMGSY
kiibok yangluba gari lenmang
15 yangluba reprangdanga ao
aser idangji lenmang mejungi
yangluba ajitet.

CYMA lennirtemi iba osang
ya CM Zoramthanga nem
metetdaktsu aser paia parnok
dang pelaba ashi.

"Mizoram state nung gari
lenmang tajung alitsii atema
maneni sorkar den yariteptsu
ayongzlker. Maneni, state nung
terenlok bener arutsi atema
civil society teloktemi state
sorkar nungita yaridaktstndr" ta
Zoramthanga-isa metetdakts.

atema tenzikba lir. (Guwahati, February 10)

Assam nung Congress-i Rajiv Bhawan, Guwahati nung 'Axom Basaon Ahok' campaign
tenziikdang agiba noksa angur. Iba sentong ya Assam nung Assembly Elections agits aliba

Hojal okadaki nisung ka nem tastiba temeren agutsil

Hojai, February
10 (Agencies):
Hojai district and
sessions court-i
Bikram Harijan
(Chandan) tastba
agi  merenshitsi

obendang
agutstiogo.

Yakim February 26 ni
Harijan-i arishi kim 5 tain
tanur tetsiir ka dak tashiyim agi
shi nung medemba silen
tepsetba atema tai tonglokja lir.

Additional & district
sessions  judge Nagen
Senabaya Deuri-i otsusitsiisa
obendang tajung agutsu.

"Covid 19 lockdown ajanga
iba ken o ya ita 9 tashi agia
angadangogo. Additional
district & sessions judge-i ita
ana angadanga aruba sulen
obendang agitsiogo" ta
tanutsiila tema advocate
Amarjyoti Saikia-i ashi.

"Takoksa anguba kibongi
temeten anguba atema onok
kanga pelar" ta paisa ashi.

Okadakisa tanutsular

kibong nem Rs 5 lakhs teyari
agutsitsu tetuyuba agutstiogo.

District legal service
authority general secretary
Pronita Morang-i mapa
inyakba ajanga tanutsilar
kibong nem sen aglitsliogo, ta
Saikia-isa ashi.

Hojai kibok Daryiabasti
yimtsiing anasa tanutsila
indang tastimang angu.

Iba tatalokba anema district
ajungalen niibortem ola adok
aser yimdaklir aikati police
station-i oa lungkak ait.

Telok aikati lungkak aitba
sentongtem agiba den Assam
chief minister Sarbananda
Sonowal nem memorandum
balala aguja lias(.

Kuli tejangja nung ajemdaker
police-i Bikram Harijan apu.

Assam-Mizoramarrtsiilentensamejungikiima lir

Mongulbar nikongdang Assam-Mizoram arrtsiilen
mejangja nisung kari ki rongdoktstiidang agiba noksa angur.

Guwahati/Aizawl, February
10 (Agencies): Assam-
Mizoram arrtsilen
Mongulbarnii tensa mejungi
kiimogo. Iba tesem nung ki aika
rongdoktsl aser nisung aika
yiru.

Iba lendong atalokba silen
anatsilen nungi tai
tongloktsiiteper.

Mizoram kibok Kolasib
district nung ashishitep aketba
Bairabi-Zophai tesem nung iba
lendong atalok. Iba kasa
ashishitepba tesem vya
Kachurthal ta ajar aser Assam
kiibok Hailakandi district nung
adener.

Assam nungi osang ka
ajanga nisung 3 yiru ta ashir saka
ano tanga osangtem ajanga
Assam tslitsl nungi nisung 10
yiru.

Kilen, Mizoram nungi osang
ajanga Mizoram tsitsl nungi

nisung 3 yiru ta ashir.

Mongulbar nikongdang
mejangjatetba nisung kari
Assam tsitsu ki 20 shi
rongdokts( ta ashi.

Kilen, Mizoram tsitsu alu
jen 6 tashi mejangjatetba nisung
kari rongdoktsu.

Assam aser Mizoram nungi

police aser district
administration ketdangsiirtem
tesem tonga o0a o0sang

metetpelaogo.

"Telok kati iba tesem tonga
oa bushisiingdangdar" ta
Hailakandi district Deputy
Commissioner, Megh Nidhi
Dahal-i ashi.

Yakim August ita Assam-
Mizoram arrtsilen ashishitep
aketba Lailapur-Vairangte
tesem nung mepetmesu adok.

Iba tensa kanga mejungi
akimba ajanga Centre-i
tiyongts(i ia angatettepa liasu.

TANURTEM SAMABA TEBILEMTSU

Tanu asting asenok alidak aser temeket nung tanurtem
samaba osang kanga angashir. Item tanurtemji pei kidang
pei chirnur samaba osang masti saka tangar chir anir arua
lidaktstiba purtem samaba osang dang angashir. Ibai asenok loktiliba
nung asenok ajak asoshi tebilemtsu tulu lir. Item tanurtem;ji karbo
tangari mestiziika anir oadokba asiitsuia akok aser ano karbo
peisasa jena aoba asutsua akok. Iba yimobilem ziiluba mapang
nunga Kohima nung kiim 15 tetsiir chanu ka samar lia District
Child Protection Officer-i ngutetba osang metetdakja liasi. La
tenilingji Angam Konyak liastl. La ya shir kidang aliar memetet
saka tangar kidang aliba tetstir chanuang ka astitst stidi ta bilemer.
Angam amaji asen lima tesem balala nung anogo shia kibong kar
nung mesurakar nungbo tanur karbo samaya alitsu. Iba tebilemtsti
yakodaser yamai bolua ataloker ta asenoki asenoksasa bilemdanga
kuli tejangja bushitettsiibaji kanga niingdak kiimogo. Asenok kanga
kiimdangtsiiba mapa kaji, tanii lima nung ya nisung takiim dak
nungi temang shilem waziika ayoker business teloka aika lir. Item
jagi tanurtem mestiziika anir orr parnok tepseta parnok temang
nungi teziing ama, temang shilem waziika ayoker. Ano, tetstr
chanu karbo mesizika anir oagi pei temang ayokdak anioka
toktsir. Iba ama nisung takiim mapayui tepsetba aser raksatstiba
nisungtem ket nungi tanurtem dang masti saka taintema dena
kiimdanga alitslibaji kanga tentingdaktsti kimogo. Atangji, asenok
kidang nungi tanurtem samabaji ano karbo kiburi memeim amshiba
agi, timtem aser tejashi marem kidang nungi ajenba astitsua
akok.Item tanurtemji kongi aotsiiar memeteti odang apusor,
anungji kong kechi tesem ka tonger samar memetetika
samar.Asenok ajak atema kanga kiimdangtsiibaji aji ka asttsu.
Tanl asungbo pei chir daka mashi teka mesangshir aser
memerenshir, merenshira oziing agi merenshir. Aji oda,kibong
nung Tsuingremi chirnur moatsiibaji temoatst dang masi saka
parnok dang meima anepalutsi aser tajung kimdaktstsiibaji
tstirabur khuret lir. Iba kasaji asenok shirnokisa pei kidang tangar
chir anir arua ayur, parnok asoshia asenok atema khuret tulu lir.
Atangji, asenoki tangar chir kidang alitsti anir arubaji ajakbo school
zuingdakja tajung kiimdaktsutst asoshi anir arua lidaktstr masu
saka taa agutsir asenok tenziika lidaktsttsi asoshi anir arur. Aji
oda, tanl asiingbo asenok kidang tangar anir arua kilir ayutstibaji
sobaliba tajung ka amai tenteta odagi. Iba jagi nisung aikati pei
kidang tangar tanur ka anir arua tenziikdaktsiibaji chuba aser
chubatsur tuluka akiim amai bilemer aser kidang kilir mayubaji
tamakok amai ziingshia tangar dang nimamedangtet jembir.
Asenok shisa tenlik mesala aser tangar metetba tesadanga
memetet ser ajak metet amai bilema astikimba jakla kaji aji
asitsu. Ano, karibo kidang jang tapu ana amshir, kibur asoshi jang
tajung aser kilir asoshi jang tamajung . Ano, kar kidangbo kilir nem
kodanga chi tatsiktalem magitsir aser teboka siinga
mechiyongdaktsur. Aji oda, mapa tasakbo ajak kilir aser chiyongtsti
tajungbo ajak kibur ta ser aliba kibonga aika lir. Item kibongtem
nungji alir kilirtemji teti jashia alir, anungji aiben jena oadoker.
Atangji, kidang kilir ayubaji, niingdakra, tim dang, saka kilirjia
nisung ama akimtstibua amshitsu tim. Takiim nung nisung ajak
asoshi tongtibangtiba nisungtemiji pei kidang aser mapa nung pei
tenzikertemiji lir. Aji oda, pei takiim asoshi tongtibangtiba
nisungtemiji pei kinunger aser medemertem masu saka pei kidang
kilir, gari anishir aser tulurtem asoshi bodyguard-tem lir. Parnokji
asen takim, anungji parnokjibo asenok mechiyongyonga
chiyongdaktsutsiila aser parnoki asen dak temulung achitstisa
asenoki chiyongtsii nung aser awashi nung mebendangi meima
amshitsula. Kidang kilirji alar masu saka asen den yaritepertem
lir, anungji parnokji asenok yarir asen chirnur aser medemer ka
ama bilemdaktstitstisa asenoki parnok dang benshitsula. Aji oda,
ni na meimer ta tebang agi mashiyonga asenoki parnok meimdar
ta asen jakla aser mapa agi parnokia angatettstisa asenoki parnokji
amshitsi tim. Asenok aika kibong nung shi angobo kibur dang achir
aser kilir nembo stingolemba aser alo dal dang agdtsur ta
chiyongbaajanga, kopi melii kiburbo tebok ajak chiziiker diabetes
aser blood pressure agi atonger saka kilir temangjibo
ayangayanger kecha tashidaka mali jangratema arishia aliba
asenoki angutsu. Atangji, asenoki kanga meimaka tanurji tanur,
anungji parnok mulung yirutsuji melamelar aser tangari mesuiziika
bener aotsubajia melamelar. Itemji meteta asenoki kidang
tanurtem;ji anepalutsii kanga niingdaka kiimogo. Akok nungbo
kidang tangar mayuang tajungba saka yudi slra tangar kidang
stiaka, Yosef ama, kibur kiimtet-kiimteta aser temulung
lemtetlemteta alitsiisa yutettsiila.

OLENMSABANG

COVID19 ASER TSUNGREM ANGATETYIM

~ Mr. Zulunungsang Lemtur (Otongdar)

Okila

Tanu alima tensa repranghdangra COVID-19 tashitak ajanga asen lima rangben
shiruru tulu kati mayokadok amai kiimogo. Nuburtem aika iba wara yagi menepogo
aser ano takiim aika samaogo aser samadagi. Rongsenkettsiing tstitsi reprangdangra
alima rongsenkettsiing kanga mejngi chirepa ludar, pungmang-mangdang,
tebilemtst jenti adokdaktstr aser meimchir libaliro, inyaksangshitem jungkai
adoktstidagi. Alima tesem aika nung sensakertem aya agi asur, migrant workers
tem anogo aika jaja pei lima bushia aoba angashiogo. Unemployment tebilemtst
tali ztina aoba anogo shia asenoki angashir aser osang balala ajanga angashir.
COVID-19 wara nungi jenbua alitst osettstisettem (masks, sanitizers, gloves, tissues)
shishilembadak peria mangui akiimdang jenjang tali tur ayokbatem ajangshia arur
aser item ajak ya reprangdangra aiben lokti nung sensaker aser tangar
memenepbapur takoksa jenti ajurur. Iba amala tensa ka nung lai O bushirtem
aser arogo nung tenzukertemi alima tensa rajema angatetta mapang den asadanga
tanelar chiyungtst aser Tstingrem O tapet angania agutsttsi tongtipang akiimer.
Iba ocet nung ni Tslingrem angatetyim kar den medemdanga lemsateper. Ano
tali rajema angatettstl asoshi laishiba nungi Yob otsU aser kangki khen meyipa
reprangdangtsu aser iba jagi COVID-19 tebilemtst aser Tslingrem angatetyim
tali rajemtsttst ta amanger. Tslingrem ji shiba ta astiba tastingdangba ya alima
otsu sliiren aika nung asingdangba angutsiu. Timtem, takangshi aser tokrong tia
balala ajurudang meimchirtemi Tstingrem ji shiba? Tsingrem Na kong lir? Aser
Tstngrem nai kechiba onok sendokadok? Ta astUba tasiingdangbatem
asiingdangba mapang ajurur.

Mapang aben takiim yipru balala ajangshidang aser sensaker timatemba aser
rishikangshiba angudang tamanger ka takiim nung aiben Tstingrem kong lir?
Tstingrem kechiba karbo teti dang timtem ajurudaktstr? Tstingrem shibai temeim
agi yimsu asur aser shibai ochishiba meimer koda angatettsii? Ochi O bendangba
Tsungrem kong ali? (Malachi 2:17) bushitsiingdangtst niingdaka akiimer. Tanu
alima ajunga tajangshiba balala nung Tsungrem indang tasiingdangba rongnung
Tsungrem ji shiba angatettsii kanga tongtipang kiimogo aser Tsungremiji shiba
angajemtst kanga nungdaker.

1. Timtemba tstingrem
Timtemba ymyatem junga angatettsti asoshi Tsingrem indang bushiba aser
angatetba nung O ratet ana atsUtepba kanga tongtipang lir. Tsiingrema
timtemer na? mestra Tsingrema meichir timtemba agi atonger matonger? Ta
asadangba nung telok ana tangatetba Tstingrem indang bushiba nungi angur.
Mezlungbuba telok asoshi Tsingremshibai ajak metetter aser kodanga
memelenshir pa alima tebilemtsttem agi mekongshir kechiyong Pa ajak madak
kibur aser meimchir nungmesoba nungi ajatetta alir ta angatet. Saka tanabuba
teloki ashir Tsingremji temeim aser aria bilemba Tsingrem asii nung alima
timtemba ajak nung pa densemer. Iba tangatetba ajanga 19th century tembanga
aruba mapang Tsungrem indang bushiba nung tangatetba tasen lai pitishir
asoshi bener arutstia Tsingrema alima timtemdang timatemer. lba yongji
Tstingremji timatemba ta angateta benshia aru. Kazoh Kitamori, Dietrich
Bonhoeffer aser Jurgen Molkmann nungeri xuluba kakate balala nung
timatemba nung Tsungrem indang ztlusema angutsii. Tsiingrem timatemba
nung James Cone-i ashiba agi "Tsungrem timatembaji kangshia alirtem den
kasa timatemba nung densema aliba temaitsu ka lir."
Khristan osang tajung sangdongba nung Tstingrem chir meimchir den ktlemi
lisema kangkidongi tua maksu, timtem, tekangshi arema meimchir temenen
nung densemba angateter. Ibayongji, Bonhoeffer-i ashibaji alima nung
timtembatem angatetts(ji teiatemba Tstingremi dangyaritettsti. Covid-19 wara
mapang Tsungrem ji shiba angatetyimji meimchirtem timtem, rishikangshiba
nungi temelenshi bener arutstiba, temeden agutsiba tekiimzikba yokba
Tsuingrem dak ranglokba nungi angutsu.

2. Tsungrem shibai sensaker aser timtemer alaktetta meimer
Timtem, tekangshi aser alashiba tensa nung Tstingrem ochi O bendang olong
ya asenoki Gitierrez zuluyim nung Tsungremiji sensaker aser kangshia alirtem
asoshi tekiimztker tulutiba tsttst nungi angateter. Kechi agi telemsa balala,
timtem tekangshi balala ajanga takoksar ajurur takiim medentsutst makoktsu.
Saka alima rangben asoshi temeim Tslngrem densemba agi alima nung tia
tamajung ajak tajungba kati melenshitsutsuji Tstingremi mulungba. Kecha agi
iba Tsingrem temeimji atendangtsi makoktsti. Meimchir mapa balala agi iba
Tsuingrem temeim alangzUktst tamakoktst saka Tstingrem taochi ajanga dang
iba Tsingrem temeim indang angatettsi. Gitierrez-i ashiba agi Tsingremi pa
ochi O bendangba inyakyim nung agutstiba shia nug meyipa meshiba mali.
Ibayongji, Tsingrem temeim aser taochi nung timtemer aser richikangshirtem
den Pa kasa timatemer aser iba Tstingrem Covid-19 tashitak agi timatemertem
den pa teti densema tematemba aser Pa taochi aser temeim agi iba timtem
ajangdanga anitsi mulunga aliba Tstingremiji pa lir.

(Maneni asiing adok nung...)
Iba Olemsabang nung lemsaba ken-o aser shisatst ya iba ocet zuluri

bilemba ken-o ama taziingeri angateta agitsu mepishir

KHRISTAN TAPAK 5

Myanmar nung Khristantemi lenirtem chiokang taakhanger

February 09, 2021 nii Myanmar nung Kayah State yimtiba, Loikaw nung Khristan putirtem
aser Khristantemi longkak aitba noksa nung angur.

February 10, 2021: Myanmar
linlik nung Catholic Bishops'
Conference of Myanmar
(CBCM) aser Myanmar
Council of Churches nati
sepaitem dang tangsa Aung San
Suu Kyi aser tangar lenirtem
chiokang, ta takhangba aguts.

Khristan lenirtemisa,
February 1, 2021 ni sepaitemi
linlk nung emergency

sangdongba silen lenirtem
apuba atema tebilemtsi akar,
ta metetdaktsu.

February 9, 2021 ni
Khristan lenirtemi sangdong ka
ajanga, "Lindk nung yimjung,
ochi temeden aser terenlok
alitstl atema Khristantem dang
sarasademtsu aser lumitsi
atema onoki mepishir," ta
metetdaktsa.

Khristan lenirtemisa linik
nung sensotem dang raraba
nung shilem magitst mepishiba
den kilemi alima liniktem
danga linik nung niiburtem
ningdak balala nung
yaritepdaktsiiner, ta mepishia
metetdaktsu.

Pope Francis-ia Myanmar
nung tang pua aliba lenirtem
ajak chioktsli mepishiba den

kilemi pai Myanmar niiburtem
nungiter, ta metetdakja lias.

Linik nung sepaitemi
emergency sangdonga Suu
Kyi-i aniba National League
for Democracy sorkar
atsiingdokba silen linlik tesem
aika nung longkak aitdar.

February 9 ni0 nisung
meyirjang aika Naypyitaw,
Yangon aser Mandalay
densema yimti balala nung
adenshia longkak aita lias(.

Lokti adenshiba nokdangtst
atema police-i tz( aser tear gas
khaloktsliba dang masu injang-
a amshi. Naypyitaw nungbo
longkak aitba tesem nung
tetsir ka asi aser ka yirua
hospital-i anir oa liasu.
Mandalay nunga police-i
longkak aiter 60 dak tema apu.

Sepaitemi tashiyim amshiba
mapaji United Nations-ia
aitstigo.

February 9 nii Myanmar
nung UN resident coordinator
aser humanitarian coordinator,
Ola Almgren-i, "Ni security
sepaitem dang meimchir
temeden akhUmtstubutsi
mepishir; item rongnung lokti
adenshir teslinep nung longkak

aittsi aser pei tebilemba
lemsateptst temeden densema
lir," ta metetdakja lias0.

February 9 ni Catholic
Bishops' Conference of
Myanmar (CBCM)-i
sangdong ka agutsi, aser iba
nungji CBCM Tir Cardinal
Charles Bo aser general
secretary, John Saw Yaw Han
nati sign sda lir.

"Putirtem, tamangertem
aser seminarians-i Catholic
Arogo wako amer lenmang
nung longkak aittsi memelar,"
ta shidi nung shia lir.

Tamangertemi linik
sensotem ama longkak aittsi
akok, ajistiaka Catholic Khristan
temaitsiitem aser Arogo indang
wako amshitsti memelar.

Loikaw nung putirtem, nun
tem aser seminarians-i
Myanmar niburtem pusema
longkak aitba stlen CBCM-i
tetuyuba tasen ya agutsur.

February 8 ni Mandalay
nung tongti putir, Marco Tin
Win leniba nung putir aika
Arogo Tenla ki moapu nung
adenshir longkak aitertem siia
aoba mapang nung parnoki
salem aguja lias0.

Odisha nung Khristan kibong tenet yimdak nungi mindok

February 10, 2021: Takim
January ita tatembanglen
Odisha nung aliba yimtsiing ka
nung Khristan kibong teneti
Khristan yimsi toktsutsl
memelungba agi yimdak nungi
mindok.

Iba yimdak Khristantem
jagi tekllem sentong agitsu
atema tenla ki tila ka yangluba
mapang nungi nisung aikati
parnok dak tenuk yoka aru.

Kim ana tejaklen Odisha
nung Padmpur yimdak kibong
teneti Khristan yimsi agizika
liasi. Kibong teneti Khristan
yimsi agizikbaji shingaia
mashishi, ajistaka
Khristantem jagi Tenla ki
tilaka yanglua yakiim October
ita nungi idakji tekllem

sentong agi tenzilkba mapang
nungi yimdaklirtemi parnok
dak tenlik yoka lias(.

Tenla ki yangluzikba stilen
yimdaklirtem jagi Khristan
kibong tenet jagi yimdak
sobaliba yimsu tokts(r, anungji
parnoki Khristan yimsi
toktsutsila ta ashi. Parnoki
Khristan yimsi metoktsiiba agi
parnok nem sorkar tajangzik
balala magutsi aser yimtsing
dangi aruba teyari kecha
magutsii liasd.

Yakim December 12 ni
yimertemi Khristan
kibongtemji senden Kati jaok,
aser parnok dang Khristan
yimsi tokjang ta ashi, saka
parnoki tashi mangaba agi
parnok dak azik, aser

yimtsiling toktsir aotst atema
ita ka mapang aguja liasd.

January 25, 2021 niia ano
maneni Khristan kibongtemiji
senden kati jaok. Senden nung
yimdaklirtem jagi parnok
kanga mezingmeshi aser
Sambhra Pangi, Sanaa Pangi,
Mutai Khila aser Deo Pangi
nunger dak kanga mejungi
azuk.

Yimdak nungi aridokba
sulen tang parnok anasa aliba
yim ka nung jenoka lir.

January 25 nii Khristantem
dak aziikba aser yimdak nungi
mindokba dak sendakba nung
pastor kati Malkangiri Police
Station nung ken o benokba
sulen police-i aibelener trokbo
puogo.

ANOGO ABEN TSUNGREM DEN

Maongka tata shilem
Efesa 6:1-13

Kulemi kechi shidak, kechi tai iba
temetetbaji kar masor. Tsuingremji shiba aser
kechi ama Tsungrem metetter masor. Kinu
tanldrtem parnok temenen nungi Yisui
kimzuker ta metetter masor. Kinutemji
angazUkba nungi ainer. Parnoki metettsa,
angatettsu aser bilemtettsi asoshi sayutsila.
Aji asiinung tanUr aintst asoshi tesayubaji
rongdak ningdak lir aser shidak mapajj
angazuktsu shidakji sayutsula.

Shisa taka, Solomon Apijemtsu Shin kaket
zUlusangji ibaji angateta liast. Tanurtem
tejangja lemang nung aotsd atema
angazukdaktsutsi ningdak ta pai metetta
liast. TanUrtem Lairen angazukdaktsitsUbaji
tai ta ken-ken asenoki bilemer. Koda tamashi!
Ibai tamakoktst. Tsdraburi tandrji
mamokbangra kari amokbangtsu. Tangar
tesayurtemji tatem maka: tembartem, TV,
noksa aser asayar tajung. Tainlunglung tanurji
kari sayutsu. Kechiba tsuraburi masu?

Tanurtem sayutstd asoshi asenok
Tesiingmangtsu mapatem lir: Tsuingremer
temeim, tatok agutsuba, Khristan takim. Ibai

koda maongka tulu?

Amen.

Kotaker Oba, Nai tanurtem yangluba asoshi
onoki ne tenldng asanger. Tamang Khristan
tesayurtem onok dang yariang;

Yisu asoshi.

Tamil Nadu nung Dalit nunger
Khristantemi longkak ait

February 6, 2021 nil Kumbakonam Arogo nung Dalit nunger
Khristantemi longkak aitba noksa nung angur.

February 10, 2021: Tawa
Tamil Nadu nung Dalit nunger
Khristantemi Arogoi Dalit
nunger nem  maongka
magutsiba atema
Kumbakonam Arogo nung
longkak aita jaja.

February 6, 2021 ni Dalit
Khristan telok 8 nungi
zlingsemtemi longkak aita jajaba
siilen tongti putir nem
temepishiba shidi ka agitsl
aser Arogo nung Dalit nunger
rongnungia putir ka shimmang
ta takhangba agtsd.

Osangbener den jembidang
Viduthalai Tamil Puligal Katchi
tentetsang aser Tir, Kudanthai
Arasan-i, "Kumbakonam nungi
putir, Antonysamy Francis
December ita nung kiim 75
junga pa menden nungi
anistingziktst, anungji iba Arogo
nung pa melen Dalit nunger ka
putir shimtsii atema onoki
takhangba agija longak
tesashiba aittsu," ta metetdaktsu.

"Tesliba kim aika Arogo
telung nung dang masu loktiliba

nunga onok (Dalit)
bendangshidanga amshir. Tamil
Nadu nung dang masi saka
tanga state kar nunga onok
bendangshidanga amshir,
anungji Dalit Khristantem-a
kasa zlngshitsi atema onoki
maneni kasa takhangba
agUtsdr," ta paisa metetdaktsu.

Arasan-i ashiba agi,
Kumbakonam Arogo ya 1899
kiim September 1 ni tenteta
liast, iba sulen kiim 121 tashi
aruaka taoba mapang putir
asem aser tang aliba putir-ia
Tamil Nadu nung aliba Arogo
ka nungdanga Dalit nunger putir
shimtsi atema meinyak.

Iba Arogo nung Khristan
nltsing million 2 dak tema lir
aser iba nungjagi nltsting shilem
65 bo Dalit nunger Khristantem
lir, ta paisa ashi.

National Council of Dalit
Christians nung coordinator,
Franklin Caesar Thomas-i,
tesuiba kiim 14 tstingda putir 10
shimogo saka Dalit nungerbo ka
danga meshim, ta metetdakts.

Q. 'World Wetlands Day 2021'omen kechi ? GBTAJUNA SEEEEEEEN
a) Wetlands for Us b) Wetlands and Water LASU T 1T
¢) Wetlands and Covid-19 d) Save Wetlands OJANG LUTEP TELANGZUBA #5308
: (Taruba adok nung onoki langziitsd) LOKTI NUNG TENZUKTSU ASOSHI SEMPET BALALA
YASHI ADOK TELANGZUBA : Uttar Pradesh AKAR NUBU TAJUNG NUNGDAKER

TAN HOPTA ATEMA - KOMA SULA ?
Q. Arogo nem Tstingremer mapa inyaktsti asoshi peii ajangztiktetba rongsen nungi 10% tenla

aguitstiba ama government nema terenlok mapa inyaktsti atema 5% agUtst nunga komasula ?

Olong 20 shinung February 12, 2021 tashinung iba telangziiba ya onok dangi (e-mail - tiryimyim@gmail.com) :
(SMS - 9856121232 / 9436072422) : (WhatsApp - 7005723372 / 8729995804) : (tiryimyim.in) ajanga yokang. Telangziibatemji taruba Honibarni adoktsutsu.

Uttarakhand nung tasiimang 32 nguogo; nisung 174 mangur

February 10, 2021 nii Chamoli district kiibok Raini yimdak Border Road Organization (BRO)
sepaitemi kiimziikba maparen inyakba noksa nung angur. Amongn rirjep anenziika aluba
lendong atalokba stilen tang tashi nung tasiimang 32 nguogo aser nisung 174 samar bushidar.

New Delhi, February 10
(Agencies): Uttarakhand
kiilbok Chamoli district nung
rirjep anenzika aluba sllen
tzumetsing lendong nung
nisung aika samaogo aser
kiimzikba maparen maneni
inyakdar; tang tashi nung
tasimang 32 nguogo aser
nisung 174 samaba
ketdangsertemi jangjaogo, ta
osang ka ajanga metetdaktsd.

Nisung 600-i kiimzikba
maparen maneni inyadar aser
Mongolbarniia tasimang trok
anguba stlen tang tashi nung
ajak senteperbo tasiimang 32
nguogo aser nisung 174
mangur, ta State Emergency

Operation Centre-i
metetdaktsu.
Samaba nisungtem

rongnung NTPC indang 480
MW  Tapovan-Vishnugad
project nung inyakertem, 13.2
MW Rishiganga Hydel Project
nung inyakertem  aser
yimdaklirtem densema lir.

Samaba  Kkinlingertem
Tapovan nung suki yanglur
ketdangsertem den maneni
metetpeladar.

Parliament nung Union
Home Minister, Amit Shah-i,
Centre sorkari Uttarakhand
sorkar den amalitepa inyakdar,
ta metetdaktsu.

Amit Shah-i, "Kimzikba

maparen maneni inyakdar aser
samaba nisungtem meranga
bushidar," ta metetdaktsu.

Tang samar alir nisung 70
bo Uttar Pradesh nungi lir, aser
parnok rongnungi nisung 34 bo
Lakhimpur Kheri district kija
nungi lir, ta Lucknow nung
ketdangser kati metetdaktsd.

Army, Indo-Tibetan Border
Police (ITBP), National
Disaster Response Force
(NDRF) aser State Disaster
Response Force (SDRF)
senteper Tapovan-Vishnugad
project indang tunnel nung
samaba nisung 25-35 shi
bushidar, ta ketdangsertemi
metetdaktsu.

CitizenshipAmendment Actkilbok oziingtemrenemdar; Home ministry

New Delhi, February 10
(Agencies): Bodhbarni Rajya
Sabha nung Ministry of Home
Affairs-i, Citizenship
Amendment Act (CAA), 2019
kiibok oziingtem renemdar aser
iba Act ya October 1, 2020
nungi mapa kiima benokogo, ta
metetdaktsa.

Congress MP, Digvijaya
Singh-i CAA kubok oziingtem
renemer asil? ta astingdangba
langziidang Home Ministry-i
iba osang metetdakja liasu.

"lIba Act kiibok ozilingtem
renemer ast nungbo item
ozlingji kodang metetdaktstts.

Mastu nungbo kechiba oziingtem
merenemer," ta Congress MP-i
aslingdanga liasu.

Iba tastingdangba
langziidang Minister of State
for Home Affairs, Nityanand
Rai-i, iba Act indang osang
December 12, 2019 ni
metetdakja liasu, ta ashi.

"lba Act ya October 1, 2020
nungi benokogo. Iba Act kiibok
ozingtem renemdar. Item
ozing vyanglutsi atema
Committee on Subordinate
Legislation, Lok Sabha aser
Rajya Sabha-i April 9 tashi aser
July 9 tashi mapang

agutsisemogo,” ta Rai-i
metetdaktsu.

CAA ya yakim December
ita nung agizika liasi, CAA
ajanga Afghanistan,
Bangladesh aser Pakistan
liniktem nungi reshikangshi
ajanga 2015 kiim matongdang
India-i arua alir Hindu nunger,
Sikh, Buddhist, Jain, Parsi aser
Khristan refugee tem nem
senso agutsdtsd.

Yakim February ita nung
northeast area, Delhi nung iba
ozling pusemertem aser
anemertem tsiingda rara tuluka
adoka nisung 53 tashi asd.

agiba noksa nung angur.

Lucknow (Uttar Pradesh), February 10, 2021: Bodhbarni Lucknow nung class 6 hungi class 8
pur school tenzilkba sullen class takdangi maidang kaketshirtem dak thermal screening

Aluyimbaoziingasem benokba
stlen-aMSP manen: PM Modi

New Delhi, Tsuklai/February
10 (Agencies): Bodhbarni
Ato kilonser, Narendra Modi-i,
aluyimba bill anema ola adoker
aluyimertem sorkari
akhtmtstibur, ta metetdaktsu.

Lok Sabha senden nung
jembidang Modi-i, sorkari
aluyimertem akhimtsibur,
ibayongji minister temi parnok
den maneni jembir, ta ashi.

Ato kilonserisa, aluyimba
ozungtem;ji Ordinance ka ajanga
agizuk, iba sllen Parliament
nung agitsi; item ozing
benokba silen  mandis
meshibang aser Minimum
Support Price (MSP)-a manen,
ta metetdakts.

Lok Sabha nung Ato
kilonseri, "'Iba House, iba sorkar
aser ajaki aluyimba bills anema
ola adokba aluyimertem
akhimtslbur. Ibayongji sorkar
nungi minister temi parnok den
maneni jembir. Aluyimertem

kanga akhimtstbur,” ta
metetdaktsu.
"Aluyimba ozlngtemji

Ordinance ka ajanga agizlk, iba
stllen Parliament ajanga agizik.
Item ozung benokba silen
mandis ka danga meshibang,
linik tesem kecha nunga MSP

manen. Iba ochiji asenoki
mimshir, ibaji tetez(l maka. Item
oziing benokba stilen MSP nung
alizlikba timba kiimogo," ta paisa
ashi.

"Sorkari benokba aluyimba
ozling asem ya tongtibang,
aluyimba nung temelenshi alitsuiji
tongtibang aser niingdak. House
nung Congress MP temia iba
ontk nung o lemtepa liast, saka
item ozlng nikjidong nung
rangloker o lemtepba tajungba
stla," ta pai metetdaktsu.

Coronavirus wara dak
sendakba nung pai, "Asenoki
COVID-19 anema takok
angutsi, kechiyong sanitation
workers-i shirangertem merika
yutsiir. Shingaia parnok anasa
moutetdang sanitation workers-
i parnok anasa ao. Parnokji

Tslngrem  ama liasa.
Ambulance  anishirtemia
parnoki coronavirus agi

shiranger ka anir senziir ta
meteta lias(, parnoka Tstingrem
ama lias," ta ashi.

"Lindk niichiso anguba siilen
kiim 75 ajungtsii mapang anasa
lir. Iba ya India nunger ajak
atema akhiumket aser tejakleni
aotst mapang ka lir," ta paisa
metetdaktsu.

Aluyimertemi

tractor

lakh 40

amshia longkak aittst: Rakesh Tikait

Kurukshetra district/New
Delhi, February 10
(Agencies): Bodhbarni
Haryana nung Kurukshetra
district kiibok Pehowa nung
'Kisan Mahapanchayat' senden
nung jembidang Bharatiya
Kisan Union (BKU) lenir,
Rakesh Tikait-i, aluyimertemi
maneni longkak aittst aser linik
tesem ajaklen longkak aitts(, ta
metetdaktsu.

Ato kilonser, Narendra
Modi-i aluyimertem nem
maneni Minimum Support Price
(MSP) agutstst, ta nangzikba
dak sendakba nung Tikait-i,
linlki "tamang" nung ajemdaker
meinyaker saka oziing aser
linik temzing nung ajemdaker
inyaker, ta ashi.

Osangbener den jembidang
Tikait-i, "Tangbo tractor lakh 4
masi saka tractor lakh 40
amshia longkak aittsii,” ta
metetdaktsu.

Rakesh Tikait -isa, "Pai [Ato
kilonser] pa takim nung
kodanga longkak aitba nung
shilem magidang. Iba linik
raksatsltsu atema pai inyaker.
Pai Andolanjivis indang kechi
metet?" ta aslingdang.

"Bhagat Singh aser LK
Advani nungeria longkak aitba
nung shilem agidangogo," ta pai
ashi.

Republic

Day na

aluyimertemi longkak aitdang
rara adokba dak sendakba nung
Mongolbarnii Delhi court Kati
actor-activist, Deep Sidhu police
ket nung anogo tenetnli atema
agutsuiogo.

Republic Day ni Red Fort
tesem nung rara adokdaktsutsi
atema ajungshir tongtiji Sidhu lir,
ta police-i ashiba nung
ajemdaker Metropolitan
Magistrate, Prigya Gupta-i pa
police ket nung anogo tenet
atema agutsu.

Republic Day ni rara
adokba dak sendakba nung
Delhi Police Special Cell-i Sidhu
puogo, ta Deputy Commissioner
of Police (Special Cell) Sanjeev
Kumar Yadav.

"Crime Branch-i pai shilem
agia alibaji  jungjunga
bushisiingdangtsi,” ta DCP-i
metetdaktsu.

Sidhu aputsi atema tamalen
Delhi police-i senpet lakh 1
agUtsiitst sangdonga liasu.

Republic Day ni rara
adokdang security sepai 500
dak tema yiru aser longkak aiter
ka asu.

Police-i ashiba agi, "Sidhu-i
California nung alir tetslr ka
den tongtepratepa liasi. Pai
videos yanglua la dang jagisa
yok. Iba siilen lai item videos ji
pa indang Facebook account
nung upload siia liasd."

Myanmar

Naypyitaw, Tsuklai/
February 10 (Agencies):
Bodhbarnii agi anogo
pongububa Myanmar nung
longkak aiter, aser
Mongulbarni longkak aitba
mapang rongrong adoka tetsur
ka dak injang agi khaa kanga
mejungi yiruaka taoba hopta
mitkar tashi amshia sorkar
atstingdokba anema nokdakba
manentsu, ta ashir.

February 1 ni mitkar tashi
amshia sorkar atsiingdokba
anema aser ano lenir Aung San
Suu Kyi den lar National
League for Democracy (NLD)
nungi dangartem apuba
chiokang ta takhangba agija
longkak aitba nung
Mongulbarni tashiyim amshiba
atema United States aser
United Nations ajanga aitstiogo.

"Onok ajem ajema malitsd.
Onoki tesunep nung longkak
aitba mapang aztdokshi lira,
parnok nem asen linuk
agidaktslra azidokshi tali
akumtsi,” ta lanur nung lenir
Esther Ze Naw-i osangbener
dang ashi.

Lindk nung yimti tulutiba,
Yangon nung nisung meyirijang
aika adenshia longkak aita
liasu. Linok yimtiba,
Naypyitaw nunga sorkar mapa
inyaker noklang aika civil
disobedience campaign
busema yimtong nung jaja
liasu.

Anudoklen Kayah state
nung police telok ka longkak
aiter dem kulemi uniform agir
jaja aser yangji parnoki "Onoki
nisung kati yimsi asuba
maginer," ta ziilua bener lias.

Bodhbarnu aztidokshiba
osang meliast saka sepaitemi

nung anogo pongububa longkak aiter

clinic ka agi, kong
Mongulbarni Naypyitaw nung
longkak aiter yaria liasi, ta
doctor kati ashi.

Naypyitaw nung
Mongulbarni police den
raratepba mapang injang agi
tekolak yirutsiba tetsdr
longkak aiter ka asutsii jenjang
nung lir, ta ano doctor kati ashi.

Longkak aiter
senshidaktsutsti mechi police
temi aniinglen injang khatokba
mapang la ya yirua liasi. Ano
rubber bullets agi yiruba nisung
asem anepalua lias(, ta doctor
temi ashi.

Mandalay aser danga
yimtitem nunga longkak
aitertem yirua liasu, kong
security forces temi water
cannon amshi aser nisung aika
pua liasu.

Mongulbarni police temi

longkak aiter senshidaktsitsi
merangba mapang parnok dak
long agi ona police pezi yiru,
ta mitkartemi ashi.

Yimti  tulutem nung
mitkartemi lokti adenshiba
nokdanger aser aonung curfew
benoka lir.

Kim ter dak tema arudang
Myanmar nung tang longkak
aitba nung shilem agiba ama
majangshi aser century
tesadang ka shi jakdang
mitkartemi yimsi asuba
mapang niburtemi nokdakba
bilemteter.

November 8 election nung
Suu Kyi're NLD party ajanga
takok anguba nung ashikilak
mapa inyakba mechi
mitkartemi sorkar atsiingdok,
ta ashir. Saka electoral
commission-ibo mitkartemi
jembiba magiziiker.

Afghan yimtiba nung ano nisung ana tepset

Kabul, Tsiklai/February
10 (Agencies): Afghanistan
yimtiba nung bomb tesashi
ana apokba silen yangji aliba
police tanishir ka densema
nisung ana takum samaogo, ta
ketdangsurtemi ashi.

Bodhbarnep Kabul nung
gari ka nung bomb poka
nisung ana asu aser ka yiru,
ta police odongtar Ferdaws
Faramarz-i osangbener dang
ashi.

Aslrtem rongnung kabo
linik yimtiba kibok district
police tekolakba liasl, ta
Interior ministry odongtar
Tarig Arian-i ashi.

Iba lendong atalokdak
osangbeneri ashiba agi, bomb
yagi armoured vehicle ka
testilen poksatsi.

Aji masudang kasa district
nung gari ka nung tenik
yoker bomb ka pokdaktsiiba
nung nisung pezl yiru, ta
Faramarz-i ashi.

Kabur tezllen Paghman

district nung police indang
gari ka nung tenuk yoker
bomb peziibuba poka liasd.
Paghman district nung
atalokba lendong ya "sticky
bombs"™ agi asu meslra
lenmang tezilen improvised
explosive devices (IED)
inoker pokdaktsiiar meshiteter.
Afghanistan nung yimten
yimsusur, osangbener, activist
aser judge tem densema
tejangja nibutem dak tenik
yoker anepdang niburtem
nungtepba mapang lendong
agltsiba yimya ka tang
Kabul nung ataloka arutar.
Linik yimtiba nung mita
atar sorkar mapa inyaker
nisung pezi khaseta ano
aniiolen Herat province nung
lendong ka ataloka police
tanishir pezl tepseter anogo
ka lir Bodhbarni iba lendong
ya ajurur.
Tang tashi telok katia iba
lendong indang teniing agia
mali.

Afghan aser us
ketdangsirtemi azudokshi
atema Taliban tenling asener
saka parnoki ken o kata
agizuka mali.

Taoba kiim September ita
Qatar nung Taliban aser
Afghan sorkar tsingta
yimjung ken o jembi tenzlikba
nung takok monguteti aliba
mapang azldokshi ya tali ang
ajurur.

Sorkar ketdangsurtemi teti
atema yimjung yangluner,
saka Taliban-i tang tashi
yimjung tezingzuktep
yanglutsi memolunger.

Azudokshi tali akumba
mechi US Tir Joe Biden
indang administration ajanga
taoba kiim Washington aser
Taliban tslingta teziingzuktep
ka yanglua aliba tanaben
asadangshi tenziikogo, koba
ajanga taruba ita tashinung
Afghanistan nungi America
nunger sepai ajunga aniziker
aotsu zungziktepa lir.

Myanmar nung mitkar tashi
amshia sorkar atsiingdokba
maparen ya antolen liniktemi
aitstiogo saka iba atema mera
tejangja kata agia mali.

Mitkar tashi amshia sorkar
atslingdokba nung tongti shilem
agir nem tenokdangba agutsuts
atema asadanger, ta U.S. State
Department ajanga ashi.

"Onoki mitkartem dang
tashi meyipa agutsitsa,
democracy yimya nung
shimteta aliba sorkar tanaben
tenzukdaktsutst, pua alirtem
chioktsi aser

telecommunication
tenokdangba ajunga agiena
azudokshi nungi pila alitsu
maneni ayongzuker," ta
odongtar Ned  Price-i
Wiashington nungi ashi.

United Nations-ia
Myanmar mitkartem dang
yimjung nung longkak aittsi
asoshi  nibur temeden
akhumtsuiputsila, ta ashir.

Naypyitaw nung aliba
doctor kati ashiba agi, tetsur ka
tekolak nung injang agi khar
aliba ya takum kumziktsi
teimlatst mali.

Longkak aitba den kulemi
civil disobedience movement
ka tenzlkba ajanga mozuki,
kaket reju aser sorkar office
tem nung kongshiogo.

2008 kim mitkar
ketdangstiiba kiibok constitution
ka renema aliba longkak
aitertemi indokts(tsi meranger,
kong mitkar tanishir nem
parliament anentsitsi aser
ministry kar amokbanga
federal system ka tenziuktsl
tashi aglja lir.

Arishi kiim 75 tain Suu Kyi
ya democracy  asoshi
nokdakba atema 1991 kim
Nobel Peace Prize ngua lir
aser la ya kiim 15 jungnia
kidang pua yua lias(. Lai oziing
alema bendanglen nungi
walkie-talkie trok bener arua
amshir, ta Suu Kyi anema ken
0 benoka lir.

Bangladesh nung kaket ziilur tepsetba
mechinisung tinemtastiba temerenshiagiitsi

Dhaka, Tsuklai/February
10 (Agencies): Secularism
aser atheism indang kaket
zUlur ka 2015 kim pa indang
office nung tepsetba mechi
Bangladesh nung aliba anti-
terrorism tribunal kati
Bodhbarni. mapa nungi
anentsur aliba mitkar tanishir
ka densema Islamic telungpur
nisung ti  nem tasilba
temerenshi agutsu.

Central Dhaka indang
Shahbagh area nung Jagrity
Publishers kibur Faisal Arefin
Dipon ya pa indang office nung
lia November 31, 2015 ni
Islamist telungpur temi
rangseta liasu. Iba ken o nung
Anti-Terrorism  Special
Tribunal Judge Mohammad
Mojibur Rahman ajanga
temerenshi agltsiiba mapang
Ansar Al Islam kiralongrar
telok koba dang Ansarullah
Bangla Team (ABT) ta ajar,
iba telok nungi ziingsem trok
okadak liasu.

Mapa nungi anener alisang
Major Ziaul Haque-i tasa
yanglua Dipon ya tepset, ta
okadak angatet saka pa den
kasa ken o nung tai tonglokja
alir ka medeni ken o ya jembia
liasll, kechiaser tena ya tang

tashi jenshia senzir. "Parnok
masi tashi tekong nung
siingzu agi alentsid," ta
obendangeri ashi.

Mapa tamajung inyakba
nung parnoki shilem agiba
asoshi parnok nem iba
temerenshi agltsutsi langa lir
ta angateter, ta obendangeri
ashi. Dipon tepsetba anogosa
lendong danga ka nung kaket
zUlur aser menunger ana dak
kotari agi atsling aser injang
agi akha, saka tena ya masu.

Dipon ya Bangladeshi-
American kaket zulur aser
blogger Avijit Roy-i zlluba
kaket adoktsur liast. Roy ya
kasa kim kotari agi rangseta
liasl. Iba ken o nung aija alir
nisung trok yagi Dipon
tepsetba maparen nung shilem
agia lir ta nangzika lias(, ta
okatsirtemi ashi.

Obendang agltsutsi
mapang tatsuka lia telungpur
trok ya police temi okadaki
bullet proof jacket semer anir
ao. Dhaka yimti tejenba nung
aliba court nung security
forces talila yoksema nilkdakja
liasi. Obendang agutsiiba
sulen par trok ya prison van
ka nung anir arrsanga
tepuokdaki ao.

Temeim Oba & Oja,

KIBONG KUMER KUM 40 AJUNGBA TEPELA

Mr. Limatoshi Pongen & Mrs. Narola

Nuna kibong kiimer kiim 40 tashi Tstingremi arishi moaja anir aruba asoshi Tsiingrem teniing
asanger. Maneni Tstingremi arishi talang moajang ta sarasademtsdir.

Temeim Chirnurtem.

Nokia 5.4 aser Nokia 3.4 India nung sayaogo

Tsuklai/February 10, 2020

(Agencies): Ita ishika
tejakdang Nokia mobile brand
kibur, HMD  Global-i

shishilembadak kar nung Nokia
5.4 aser Nokia 3.4 sayaba stilen
tang India nung sayaogo. Nokia
5.4 nung gquad rear camera keta
lir aser Nokia 3.4 nung triple rear
camera setup keta lir.
Smartphone anaprongla nung
4,000mAh battery aser
Qualcomm Snapdragon
processors inokja lir. Iba phone
ana ya India nung iba ita
tatemlen nungi ayok tenziktsu.
Nokia 5.4, 4GB + 64GB
variant ya sen 13,999 aser 6GB
+ 64GB variant ya sen 15,499
agi angutsi. Phone alitsi
jangrartemi iba Phone ya
February 17 ni nungi Flipkart
aser Nokia India website
ajanga Dusk aser Polar Night
sentsii nung alia amshitetts.
Kasa mapang nung Nokia
3.4, 4GB + 64GB variant ya sen
11,999 agi Charcoal, Dusk, aser
Fjord sentsii nung angutsi. Iba
phone ya Nokia website nung
jelia mekaziika yutettst aser
February 20 ni nungi ayok
tenzuktsu. Customer temi iba
phone Nokia website, Amazon,
Flipkart, aser tongtibang retail

outlet tem nungi alitettsu.

Specifications dak sendakba
nung Nokia 3.4 nung 6.39-inch
HD+ display den 19.5:9 aspect
ratio keta lir. Phone nung
Qualcomm Snapdragon 460 SoC
den 3GB RAM aser 64GB
storage inokja lir, koba microSD
card ka ajanga 512GB tashi
atsiilanga amshitettstl. Nokia 3.4
nung dual-SIM cards (hano)
support asst aser OS ji Android
10 asutsi,koba kiim ana tashi
Android update agutsutsu. Triple
rear camera setup nung 13-
megapixel primary camera ka, 2-
megapixel depth sensor ka aser 5-
megapixel ultra-wide camera ka
densema lir. Selfies atema phone
tejaklen 8-megapixel camera ka
inokja aliba angutst. Nokia 3.4
nung camera app yagiAl imaging,
portrait mode, night mode amala
modes tem support aslts(.

Nokia 3.4 nung tanga feature
tem rongnung 4G LTE, Wi-Fi
802.11 b/g/n, Bluetooth, NFC, FM
radio densema lir. Iba phone nem
4,000mAnh battery ka ajanga tashi
agutsits koba USB Type-C port
ajanga charge asltsi. Nokia 3.4
nung 3.5mm headphone jack ka
dena angutsti.

Nokia 5.4 nung 6.39-inch
HD+ display den 19:5:9 aspect

ration aser slim bezels keta lir.
Phone nung octa-core
Qualcomm Snapdragon 662 SoC
den 6GB RAM aser 128GB
storage keta lir, koba microSD
card ka amshia 512GB tashi
atstlangtettsi. Phone yagi dual-
SIM cards (Nano) support
asutsi aser OS ji Android 10 out-
of-the-box asltsti koba Android
11 atema renema lir.

Quad rear camera setup
nung 48-megapixel primary
camera ka, 5-megapixel ultra-
wide camera ka, 2-megapixel
macro camera ka aser 2-
megapixel depth sensor ka
densema lir. Nokia-i ashiba agi,
tamshirtemi video tem 60pfs
nung tangoktettsi. Phone
tejaklen selfie atema 16-
megapixel camera ka inokja lir.
Tanga features tem rongnung
3.5 mm headphone jack, rear-
mounted fingerprint sensor, dual
microphones, 4G, Wi-Fi 802.11
b/g/n, Bluetooth v4.2, NFC
densema lir. Nokia 5.4 nem
4,000mAh battery ka ajanga
tashi agutsitsl aser iba ajanga
10W fast charging support
asttsu. HMD Global-i ashiba
agi, Nokia 5.4 ya khen charge
asl nung anogo ana tashi
amshitettst (standard usage).

DTF-BBBP Wokha senden amen

Dimapur, TsiUklai/February
10 (TYO): Wokha district Beti
Bachao Beti Padhao (BBBP)
senden ka February 10 ni DC
indang conference hall nung
menogo.

Nodal Officer DTF-BBBP
Wokha, EAC (Hq) Imtinungula
Longkumer-i, Wokha district
kibok BBBP inyakyim aser
takoktem lemsatep.

Senden nung taruba
sentongtem indang
metetdaktstl, kong Ralan nung
medical camp ka akatsu aliba,
HSLC aser HSSLC 2021

tatidang agutsitst aliba tetsir
kaketshirtem ajungshits, tetstr
kinl tanur ajak nem baby Kkits
lemtsitsuba, March 8 ni
International Women Day
nlingtem nung tetstirtem volley
ball exhibition match ka
ayongzika asayatsl, People
with Disabilities (PWDs) Act,
2016 dak sendakba nung
awareness sentong ka agitsi
aser Wokha nung sells girls ajak
atema counseling session
ayongzika agitsi densema lir.
Chairman, DTF-BBBP aser
DC, Wokha, Orenthung Lotha-

i, scheme kubok district nung
BBBP, District Task Force-i
sentong tajung benoka
inyaksangshiba atema parnok
nem tentingsang agitsu. Paisa,
line department ajak dang
department balalai sentong
benoka alibatem tenziikshitsu
tuyu, kechiyong COVID-19
wara poktetba ajanga taoba kim
online ajanga dang maparen ajak
inyaka liast. Maneni pai, tetsur
tanurtem ajangzuktst atema
Beti Padhao programme kiibok
sentong tajung benoka inyakts(
ayongzik.

SorkarkiimteteraCong-ialuyimbaoziingagintsti: Priyanka

Lucknow, TsUklai/February
10 (Agencies): Aluyimba
ozing tasen asem anema
Centre sorkar aija Congress
lenir Priyanka Gandhi Vadra-i,
Bodhbarnt Uttar Pradesh
antiolen rally ka nung, par party-
i sorkar kiimtetra parnok item
ozlingtem agints, ta ashi.
Saharanpur nung party-i
ayongzlkba 'kisan panchayat'
ka nung Congress general
secretary-i, aluyimba oziing
anema longkak  aitba
aluyimertem mezingmeshiba

atema Ato kilonser Narendra
Modi aser NJP lenirtem aitsu.
"Item ozlng asem ya
aluyimertem anema lir. Sorkar
kimtetra Congress-i item
ozlingtem agintsi," ta lai ashi.
Laisa, ozlingtem magin tashi
lar party-i maneni rarats, ta ashi.
Uttar Pradesh nung
assembly election atongtst kiim
ka anunga lia state aniiolen
Congress party-i aluyimertem
senden ayonga agitsu sentong
yanglur aliba rongnung iba ya
mezlingbuba sentong lir.

"lIba ozling ajanga sorkar
shishilembaba shibangts,
aluyimertem MPS (minimum
support price) mangutsu aser
osettem aika abangdena ayutsu.

"Tatsuiba agi aluyimertem ola
tashi meite akumtsu aser
billioner tem ola tashi taitba
akimts," ta lai ashi.

February 10 nii Bhandari sub-
division kilbok COVID-19 atema
frontline workers (FLWSs) tem
nem vaccine agutsiiba mapang
ketdangsertem tangokba noksa
nung angur.

Ozli meimaaliba S. Bur Longkumer

sur kiim ka abensar

03.02.1948-11.02.2020

Iba anogo bilemteter aser temulung nung mokorai yua lir,
O kecha meniingdak, onoki kodanga mamadoktsd,
Onoki meima alir kodanga pilaa maor,
Anogoshia asenok silen parnok anidaker,

Mangur aser mangashir, saka teti anasa.

Na akimlir rongnung lishibato temoatsi, ne mapatem senti.
Tebang agi meshiteti onoki na meimer,
Masadangteti menungrar.

Temeim Kinungtsi aser Kinungertem.

METETDAKTSUR

ta melener.

Dimapur Changtongya Fellowship Sentep 14th
February 2021 Calendar nung 1 PMtalir saka 3 pm

Mapang tensa agi yamai alitsiisa akumer.

AR-imedical camp kaayongziika agi

Dimapur, TsiUklai/February
10 (TYO): IGAR(N)
tawabangba kibok Assam
Rifles, Jalukie Battalion-i
February 9 ni Kendung
yimtsiing nung medical camp ka
ayongzlka kaogo.

AR sepaitemi yimdaklirtem
ajak temang tendanga liasu.
Kasa mapang nung
yimdaklirtem nem tashidak
balala indang tangazikba
agltsiiba den wara pokteter
aliba mapang merekmejua
alitsl asoshi tangaziikba agija
liasu.

Maneni yimdaklirtem nem
COVID-19 vaccine agiba

sentong indang metetaktsi
aser parnok dang osang taila
prokshiba sentoka toktsur pei
tata mapang nung vaccine
agitsil ajungshiba den India
nung yangluba vaccine tem dak
tamang akatsu ajungshi.

Iba camp ajanga tanur 48,
tetsir 83 aser tebur 55 ta
yimdaklir ajak agi parnok 186
ajangzikogo.

Camp ajanga ajangziikba
yimtsiing asem nungi Gaon
Burah aser Chairman temi,
niburtem ajangziktst atema
sentong tajung ayongziika
katsuba atema AR dang kanga
pelaba lemsatepa liast.

BhandarinungFLWtemnemvaccineag(itstiogo

February 10 ni Bhandari sub-division kiilbok COVID-19
atema frontline workers (FLWs) tem nem vaccine agltsiba
mapang ketdangsertem tangokba noksa nung angur.

Dimapur, TsiUklai/February
10 (Agencies): Bhandari sub-
division kibok COVID-19
atema frontline workers
(FLWs) tem nem February 10
nl vaccine agtstiogo.
Additional Deputy
Commissioner, Tiameren
Chang-i anir frontline workers

(FLWSs) tem CHC Bhandari
nung vaccine agia liasu.
Vaccine agltsiiba mapang
ADC nem meziingbuba vaccine
agutsi aser iba silen
Administrative officers, Police
personnel aser frontline worker
tem nem agUja liast. FLWs ajak
agi 35 nem vaccine agutstiogo.

ICC Test Rankings: Joe Root jenjang 3bubai tuogo

Tsuklai/February 10, 2021
(Agencies): Bodhbarni
sayaba ICC Test rankings nung
batsmen tem rongnung
England captain Joe Root
jenjang asembuba nung lir aser
kasa mapang nung India
captain kohli asepzika alua
jenjang pongububa nung lir.
Bowler tem rongnung Jasprit
Bumrah aser R Ashwin nata
tejakdangi tuogo.

England den mezingbuba
Test nung run 11 aser 72
yangluba stilen Kohli-i point
852 nguteta lir aser pa batsmen
tem rongnung jenjang Sbuba
nung lir

Spiner tejen Ashwin aser
pacer Bumrah na tejakdangi
tua jenjang tenet aser tibuba
tongtetogo.

Root, shibai Chennai nung
England team-i India run 227
agi akokba nung teyari agija
ICC World Test Championship
final nung asayatsl atema timla
agltsliogo, pai rating point 883
ngutetogo.

2017 kim September ita
stilen tang mezingbuba pai iba
jenjang tongtetogo. Pai Sri
Lanka den test asaya ana aser
India den asaya ka nung point
684 nguteta lias.

Root tang temaba jenjang
nung aliba Kane Williamson
dang nungi point 36 agi dang
tajemba aser tanabuba jenjang
nung aliba Steve Smith dang
nungi point ti agi dang tajemba
lir. Top five nung Marnus
Labuschagne densema
asayartem tstingda kanga
slitepa toktepdar, kechiyong
parnok ajaki rating point 850
tema nguteta lir.

India nunger asayar
Rishabh Pant, shibai
meziingbuba innings nung run
91 yanglu, pa linik nungi full-
time wicketkeeper tem
rongnung rating points 700
ngutetba meziingbuba asayar
kiimogo aser pa batsmen tem
rongnung jenjang 13buba
nung lir.

Opener Shubman Gill-a

jenjang tenet tejakdangi tua
jenjang 40buba tongogo aser
all-rounder Washington
Sundar tang jenjang 81buba
nung lir. Left-arm spinner
Shahbaz Nadeem-a jenjang
ana tejakdangi tua bowler
tem rongnung jenjang 85buba
nung lir.

Kasa mapang nung England
nunger batsmen Dom Sibley,
shibai India den asayaba
mapang run 87 aser 16 yanglu,
pa jenjang 11 tejakdangi tua
jenjang 35buba nung lir aser
England nunger bowler tema
tejakdangi tuogo.

Taoba mapang temaba
jenjang nung aliba bowler
James Anderson, jenjang
trokbuba nung aliba jenjang
asembubai tuogo aser pai
killem England nunger asayar
Stuart Broad point asem agi
dang memenepi lir. Maneni
bowler tem rongnung spinners
Jack Leach aser Dominic Bess
nata jenjang 37 aser 41lbubai
tuogo.

AQ: Djokovic, Thiem, Osaka, Serena 3bubaround-iiogo

Melbourne, Tsuklai/
February 10 (Agencies):
Taklm kiim asoshi meziingbuba
Grand Salam, Australia Open
tanabuba round nung
Bodhbarni teburtem rongnung
temaba jenjang nung aliba
asayar Novak Djokovic-i, 6-3 6-
7(3) 7-6(2) 6-3 agi Frances
Tiafoe koka tasembuba round
tongtetogo.

Djokovic, toba mapang iba
asayamung nung asayamung
tetenziklen kecha tetsiikdaktsu
makai dang kokyonga atu
ajistiaka America nunger asayar
Tiafoe-i pa den jangyumedema
asayaa timtem agutsui. Ajistiaka
tatembangbuba set, game
tenetbuba nung Tiafoe
tezlidangatok aser pa indang
serve break sudakja asaya
makok.

Djokovic taruba asaya
Taylor Fritz meser Reilly
Opelka den asayatsu.

Tebur kija asaya hungsa U.S.
Open champion Dominic
Thiem-i, Dominik Koepfer

kokogo. Tena tstingda minute
93 asaya aser Thiem-i, 6-4 6-0
6-2 Koepfer ayong ayonga koka
Australian Open tebur jika asaya
round asembuba tongtetogo.

Asaya nung mapang kar
nungbo ajang ajanga asayatsusa
akim saka Thiem-i asaya
azliokteta asaya aser kasa
mapang nung Koepfer kanga
tatsuk akiimba ajanga asaya
mapang timtemba
reprangtetogo.

Taoba kim Melbourne Park
final nung Novak Djokovic-i
tstikdaktstiba stilen takiimbo iba
asayamung akoktsi
temulungtetba nung Thiem
asaydaki, aser pa tasembuba
round nung Nick Kyrgios
mesera Ugo Humbert den
asayatsu.

Kasa asayamung tetslr kija
asaya nung Japan tsir Naomi
Osaka-i straight-sets nung
Caroline  Garcia  koka
tasembuba round tongtetogo.

Osaka-i iba asaya 6-2, 6-3
agi minute 61buba nung akok.

"Ni asaya tepeyong kanga
rangloker asaya. La asayar
kanga tajung kechiyong lai
koma asayatsi aji memetet,” ta
Osaka-i ashi.

Grand Slam asemben tashi
koker alila ya US Open final
densema asaya 16 nung khen
danga tamakok mongui
asayayonga arudar aser la
tasembuba round nung Tunisia
tstr Ons Jabeur den asayatsd.

Maneni Serena Williams-a
tasembuba round-i iogo.
Tanabuba round asaya nung lai
6-3 6-0 agi Nina Stojanovic
ayong ayonga koka liasi. Lai
tang agi 19benbuba Australian
Open tasembuba round
tongtetogo.

"Lai ni kanga nongshi aser
asaya tepeyong kanga junga
asaya. Ni tanabuba set nungbo
kangabo bilemdanga masaya,"
ta arishi kiim 39 tain asayari
ashi.

Tasembuba round nung la
Anastasia Potapova den
asayatsu.

Champions Trophy T-20 Cricket asaya 0sang

Dimapur, TsiUklai/February
10 (TYO): Nagamese Baptist
Fellowship (NBF) Sports
Ministry Chumukedima Village-
i ayongziikba, 1buba Champions
Trophy  T-20 Cricket
Tournament nung Bodhbarni
Whiskers CC, Vikings CC aser
Das Brothers-i pei tata asaya
kokogo. Iba asayamung ya
Local Ground Chumukedima
Town nung asayadaki.
Meziingbuba asaya nung
Whiskers CC-i run 32 agi
United X1 CC akok. Toss koka
meziing bat asttst shimba stilen
Whiskers puri asayar 9 out ser
run 155 yanglu aser parnoki
United XI CC nem run 122
dang yangludakja asaya akok.
Victor-i run 45 yangluba den
wicket 2 agiba atema pa nem
man of the match narokim

agutsu.

Tanabuba asaya Vikings
CC-iwicket 7 agi Dream Killers
akok. Meziing bat astba stlen
Dream Killers-i run 85 dang
yanglutet, koba Vikings CC-i
over 7 nung asayar 3 out ser
menepa asaya akok. Iba asaya
nung Imocha nem man of the
match narokim agutsu.

Tasembuba asaya Das
Brothers aser Lancer X1 CC na
asaya. Iba asaya Das Brothers-
i run 108 agi akok. Meziing bat
asuba siilen Das Brothers-i over
19 nung run 169 yanglu. Asaya
tanabuba shilem nung Lancer
XI CC-i over 9 nung asayar
ajak out ser run 60 dang
yangluteta asaya makok. Asaya
nung Dokina nem man of the
match narokim agutsi. Pai
wicket pongu agia lias.

Snowboarding World Champion-
ships Aspen nung ayongtsu

Oberhofen, Tsuklai/
February 10, 2021
(Agencies): Alima ajunga
aslingba coronavirus wara dak
sendakba nung senziisenbongtsi
tenokdangba balala ajuruba
ajanga, Mongolbarni
Snowboarding world
championships asayamung ya
China nungi United States-i
belenogo.

International Ski Federation-
i ashiba agi, March 8 nungi 16,
2021 tashi Aspen nung
'slopestyle’, 'halfpipe’ aser 'big
air' asayamung tem ayonga
asayatsu. Meziingbo,

Zhangjiakuo yimti nung iba
asayamung February 18 nungi
28, 2021 tashi asayatsi renemer
liast.

Snowboarding world
championships temer silen,
Colorado resort nung World Cup
asayamung pezl ayonga
asayatsu, kong snowboard aser
freeki dena lir.

COVID-19 wara prokba
lendongbang asadanga, item
asayamung ajak atema
senzusenbongba tem
atakziktsutsu aser quarantine
atema inyakyim tem
melenshitsu.

RCB hatting consultant astitsti Sanjay Bangar shim

Tsuklai/February 10, 2021
(Agencies): Taoba India
batsman Sanjay Bangar, Indian
Premier League club Royal
Challengers Bangalore-i taruba
season atema batting consultant
asltsi asoshi shimogo.

Ravi Shastri-i India team
director mapa agizikba silen
2014 kiim nungi 2019 tashi kiim
pongu Bangar, India tebur senior
team batting coach mapa inyaka
liastl. Pai 2019 kiim World Cup
tashi iba mapa aben aser iba
stilen Vikram Rathour-i melen.

"#IPL2021! Atema batting
consultant ama RCB kibongi

Sanjay Bangar pelashishi
agizuker," ta RCB-i tweet asu.

Arishi kim 48 tain Bangar
shibai 2001 nungi 2004 kim
tsiingda India teniing nungi Test
12 aser ODI 15 nung asayaogo,
pa RCB nung tanaben India
captain Virat Kohli ben
longjemtsu.

Pa RCB director of cricket
operations Mike Hesson aser
head coach Simon Katich den
longjemer inyaktsu.

14buba Indian Premier
league ya India nung April ita
tanabuba hopta nungi tenzika
asayatsu renema lir.

BILEMDANGANG

"Ashikelak mapa inyakertem

